
)0 pendakl berpakalan tradlslonal 
Kota Kinabalu: Program IMa
laysia di puncak Gunung Ki
nabalu men~pilkan kelainan 
apabila 30 pendaki akan me
makai pakaian tradisional su
ku kaum negeri ini di gunung 
tertinggi di Asia Tenggara itu. 

Selain itu, upacara khas 
kaum Murut dikenali iaitu 
'monopuk' atau menyumpit 
bakal diadakan di puncak Gu
nung Kinabalu bagi memper
ingati sejarah zaman nenek 
m~yang diamalkan pada za-

man perang atau ketikp. mem
buru. 

Program anjuran· bahagian 
Kebudayaan dan Kesenian Hal 
Ehwal Pelajar Universiti Ma
laysia Sabah (UMS) diadakan 
selaras saranan Perdana Men-

teri, Datuk Seri Najib Razak 
bagi mengukuhkan perpadu
an serta mengekalkan kehar
monian negara. 

Pengarah Pusat Alumni 
UMS, Prof Madya Dr Mahmud 
Sudin, berkata program dua 
hari bermula hari ini sehingga 
Jumaat ini adalah asas per
mulaan untuk mengenal bu
daya dan asal-usul sesuatu 
kaum serta pakaian tradisi di 
Malaysia amnya sekali gus me
martabatkan budaya serta se
ni tempatan. 

~Program itu juga dapat 
menjadi medium khususnya 
mahasiswa UMS untuk menga
sah bakat, memupuk serta me
ngamalkan semangat cintakan 
tradisi dan keharmonian. 

"Ia juga mampu melahir
kan warga intelek, kreatif dan 
berdaya saing serta graduan 
mempunyai semangat cinta
kan warisan· seni budaya Ma
laysia," katanya pada majlis 
perasmian program IMalaysia 
di puncak Gunung Kinabalu di 
sini, semalam. 


